
Tunumi nioqqutissat akii pillugit § 37 apeqqut nr. 278-imut akissut 

Inatsisartut suleriaasianni § 37 imm. 1 naapertorlugu apeqqut nr, 278 aqqutigalugu 

Tunumi ulluinnarni nioqqutissat akii pillugit apeqquteqaateqarputit. 

Apeqqutigineqartut uannit akisassanngortinneqarput. 

1. Tasiilap nunaqarfiini nioqqutissat akisunerujussuat pillugit Naalakkersuisut 

arlaatigut iliuuseqarnissamik suliniuteqanngillat? 

Akissut: 

Ulluinnarni nioqqutissat akii Naalakkersuisunit aalajangersarneqarneq ajorput. Najuk

kani pineqartuni KNI-mit pilersuisussaatitaaffiusuni atuisunut ulluinnarni nioqqutissanik 

pingaarnertut pilersuisussaq tassaavoq Pilersuisoq. Pilersuisup nioqqutissaatini nali

nginnaasumik assigiimmik akeqartittarpai. Apeqqutip aappaani tullinnguuttumi akit 

ilusilerneqarnerini akiusullu qaffasissusaat pillugit KNI nassuiaasiortoqarpoq, 

2. Igaassat niivertarfinni akit qaffasissorujussuupput, iIIoqarfimmut sanilliullugit 

akisunerujussuupput, sooq nikingassut taamak annertutigisinnaava? 

Assersuutigalugu puulukit pamiuilluunniit nunaqarfinni akisunerujussuupput, 

tamanna sumik tunngaveqarpa? 

Akissut: 

Apeqqutigineqartumut tunngatillugu KNI ima nalunaaruteqarpoq: 

"Tunumi Kitaanilu Pilersuisup pisiniarfiini nioqqutissat akii tunngaviusumik assigiipput. 

Taamaattorli najukkani piseqqusaarutit akikilli/iinerillu ingerlanneqartillugit akit nuna

qarfimmiit nunaqarfimmut illoqarjimmiillu illoqarjimmut assigiinngissinnaasarput. 

Puulukit pamiuinut tunngatillugu akit tunngaviusut Pilersuisup pisiniarjiini tamani 

assigiipput, taamaattorli najukkani immikkut piseqqusaarinerit patsisigalugit akit 

assigiinngissinnaasarput. Puulukit pamiui eqqarsaatigalugit tunisassiortunit pisiarinerni 

akit qaammatit kingul/it 15-it ingerlanerini kg.-mut 20 kr. missaanik qaffariarsimapput, 

tamatumunngalu patsisaatinneqarluni: 

Inuussutissalerinermut oqartussaasunit pamiup ilataa kisimi atorneqartaler

nissaanik piumasaqaateqartoqalersimanera, siusinnerusukkut pamiut tam ak

kerlugit nioqqutissiarineqartarsimagaluarput, massakkullu pamiup ilaannaa 

nioqqutissiarineqarsinnaalersimalluni. 

Pamiut aggorneqartarnerini periutsinut piumasaqaatit allanngorsimaneri, taa

maanneratalu tunisassiorneq akisunerulersissimavaa. 

Tunisassiaq pineqartoq pingaartumik Kinamit annertuumik piumaneqalersima

voq tamatumalu kingunerisaanik atuisartut isaannit isigalugu akit pitsaan

ngitsumik inissisimalersimallutik. 

Tassunga tunngatil/ugu maluginiaqquneqarpoq Nuummi pisiniarjiup akigititai nunaqar

finnilu avinngarusimasuni innuttakitsunilu piniarjinni akit sanilliussinnaanissaat ajorna

kusoormat. Aningaasartuutaasartummi assigiinngitsorujussuupput ilaatigut assartuine

rup, imermik, kiassarnermi innaallagissamul/u akigitinneqartut annertuneruneri patsi

saal/utik. Naatitat nillataartillugillu tunisassat soorlu manniit/qallersuutissat timmi

sartumik assartukkat umiarsuamik assartukkanit akisunerujussuupput. Tan10tuma sa

niatigut Pilersuisup pisiniarjii amerlanerit annertuumik quersuaqartariaqartarput ukiup 

ingerlanerani nioqqutigineqartussanik peqqumaasivigisinnaasassaminnik, Nuummili pi

siniarjiit taamak annertutigisunik peqqumaasiveqartariaqaratik nioqqutissanik inger

laavartumik pilersorneqartaramik." 

3. Tunumiit Islandimut nioqqutissanik niiveqateqarsinnaaneq Naalakkersuisut 

qaqugu pilersinniarpaat? Periarfissaq tamanna siornatigut 

eqqarsaatersuutigineqartareernikuuvoq, sumut killippa? Qanorlu ingerlava? 

Akissut: 

Tunumi ulluinnarni nioqqutissanik amerlanerpaanik pilersuisoq tassaavoq KNI, Pilersui

soq aqqutigalugu pilersuisussaasoq. KNI-p nioqqutissanik assigiinngitsunik nioqqute

qartarneq akillu eqqarsaatigalugit sullissinerminik pitsanngorsaaniartarnermini najuk

kani periarfissanik alia nik alapernaalluni sulisarnera Naalakkersuisunit tatigineqarpoq. 

Matumuuna Naalakkersuisunit eqqaasitsissutigineqassaaq sumiiffinni ataasiakkaanni 

ulluinnarni nioqqutissanik nioqquteqartarnissamut unammillersinnaasut 

qaqugukkulluunniit aallartitsisinnaammata. Ulluinnarni nioqqutissanik Islandimeer

sunik Tunumi nioqquteqartalersinnaanissamut Naalakkersuisut immikkut suliniuteqar

nianngillat. Naalakkersuisummi qularutiginngilaat tamanna KNI, ilaatigullu 

namminersortut unammillersinnaasut aqqutigalugit isumagineqarsinnaassasoq. 

